
O‘zbekiston Respublikasi Prezidenti Sh.M.Mirziyoev “..qishloq xo‘jaligini barqaror
rivojlantirishga qaratilgan kompleks dasturlarni tatbiq etish, zamonaviy texnologiyalarni
go‘llagan holda mahsulot yetishtirish turlari va eksport hajmlari ortishini ta’minlash ustuvor
magqsadlarimiz bo‘lib qolaveradi....” deb ta’kidlagan edilar.

Hozirda organik mahsulotlarning ozig-ovqat bozori rivojlangan mamlakatlarda ham,
rivojlanayotgan mamlakatlarda ham agrosanoat ishlab chiqarishining istigbolli
yo‘nalishlaridan biri ekanligi 0z tasdiqini topmoqda.

O‘zbekiston agrar ozig-ovqat sohasida yuqori salohiyatga ega. Bu potentsialni organik
boshgaruvga osongina qayta ishlatish mumkin, masalan erning katta qismi oz miqdorda
noorganik o'g'itlar va ishlab chiqarish vositalaridan foydalanadi. Agar tegishli siyosat qabul
gilinsa va sertifikatlash shartlari bajarilsa,0‘zbekiston organik paxta, quritilgan mevalar,
yong‘oq va yovvoyi yig'ib olingan o'simliklar yetishtirish bo‘yicha yetakchiga aylana oladi (JIA,
2017).

Organik mahsulotlar bozorini rivojlantirish nafaqat ozig-ovqgat xavfsizligini ta’'minlash,
balki uning atrofida yangi tarmoglarni shakllantirish hamda rivojlantirish, aholining turmush
darajasini yanada oshirish bilan birga muqim ish o’rinlarini yaratish, export salmogmi
oshirish orqali valyuta tushumini ko‘paytirishni ta’'minlaydi. Mamlakatimiz oziq-ovqat
bozorida ekologik toza mahsulotlarning kichik ulushi nafaqat ushbu bozorni rivojlantirish
uchun yuqori potentsial borligini bildiradi balki bu borada qator amalga oshirishimiz darkor
bo‘lgan vazifalarni oldimizga qo‘yadi.

“Ekologik toza qishloq xo'‘jaligi mahsulotlari” tushunchasida iqtisodiyot va ekologiya bir
biri bilan bog'liq ekanligini o‘zida aks ettiradi. Ushbu muammoni hal qilishda eng muhim rol
tegishli institutsional va iqtisodiy sharoitlarda organik qishloq xo'jaligi mahsulotlarini ishlab
chiqarishga qodir bo‘lgan organik (ekologik) qishloq xojaligi bilan shug‘ullanuvchi

sub’ektlarga, uchinchi hokimiyat vakillariga, qolaversa shu sohada ilmiy salohiyatga ega
bo‘lgan yoshlar zimmasiga yuklanadi.

Uzoq yillar davomida qishloq xo‘jaligini rivojlantirishda mineral o‘g'itlar, pestitsidlar,
neft mahsulotlari intensiv foydalanilib tovar mahsuloti hajmini ko‘paytirish, qishloq xo‘jaligi
samaradorligini sezilarli darajada oshirishga olib keldi, ko‘plab mamlakatlarda igtisodiyot va
0zig-ovqat xavfsizligi yaxshilandi.

Lekin, bu qgishloq xojaligi mahsulotlarini yetishtirish va qayta ishlash jarayonida atrof-
muhitning ifloslanishi, oziq-ovqat sifatining pasayishi va qishloq joylarining barqaror ijtimoiy
rivojlanishi bilan bog'liq bir qator salbiy muammolarni keltirib chiqardi.

Bunday muammolarga echim topish magsadida yurtboshimiz tomonidan bir gancha
islohatlar olib borilmoqda. Ularga misol qilib 2019-2030 yillar davrida O‘“bekiston
Respublikasining “Yashil” iqtisodiyotga o‘tish strategiyasini tasdiglash to‘g‘risidagi qarorini
olishimiz mumkin. “Yashil” iqtisodiyotga o‘tishning asosiy elementlaridan biri organik
mahsulotlar yetishtirish va ular bilan aholi dasturxonlarini to‘ldirish shu bilan birga jahon
bozorida mahsulotlarga qo‘yilgan sifat va xavfsizlik talablariga javob beradigan mahsulotlar
yetishtirish, xalgaro bozorlardagi o‘rnini mustahkamlash uchun organik (ekologik, biologik)
qishloq xofjaligi sohasiga katta e’tibor berilmoqda va bu yo‘nalishda turli izlanishlar olib
borilmoqda. O‘zbekiston Respublikasining “Organik mahsulotlar to‘g‘risida” gabul gilingan
gonunda organik mahsulotlar va u bilan bog‘lig tushunchalar, organik mahsulotlarni ishlab
chiqarish, gadoqlash, sertifikatlash, sotish tartiblari keltirilgan.

Organik mahsulotlarga alohida ta’rif berilgan bo‘lib: organik mahsulotlar — ishlab
chiqarish, qayta ishlash, saqglash, transportda tashish va realizatsiya qilishning barcha
bosqgichlarida organik mahsulotlar to‘grisidagi qonunchilik hamda texnik jihatdan tartibga
solish sohasidagi normativ hujjatlar talablariga javob beradigan ishlab chiqgarish
texnologiyalarini qo‘llagan holda olingan sertifikatlashtirilgan mahsulotlar; 1

Organik mahsulotlarni ishlab chiqarish sohasida asosiy prinsiplar mavjud bo‘lib, ular
insonlar sogligini saqlash, ekologiyaga yomon ta’sir etuvchi mahsulotlarni ishlab
chigarmaslik, qayta tiklanuvchi resurslardan foydalanish, organik mahsulotlar to‘grisida
ma’lumotlarga ega bo‘lishning doimiyligi va organik mahsulotlar etishtirish va ishlab
chiqarish yo‘nalishlarini tanlashning ixtiyoriyligi kabi tushunchalar bilan izohlanadi.

Organik qishloq xo'jaligining afzalliklari mavjud bo‘lib, ulardan bir nechtasi quyida
keltirilgan:

1. Fermer, savdogar va qayta ishlovchilar uchun ishlab chiqarishda xarajatlarni
kamaytirish imkoniyati orqali daromad olish.

2.  Talabning yuqoriligi sababli fermer, savdogar va qayta ishlovchilar yuqori narx
vositasida sezilarli darajada foyda olish.

3. Isho'rinlarini ko‘payishi natijasida jamiyat uchun iqtisodiy foydaning ortishi.

4.  Eksport hajmini oshirish imkoniyatini kengayishi..

5.  Tabiiy kapitalni qurishda, xususan, tuproqlarda uzoq muddatli foyda.

1 0‘ZBEKISTON RESPUBLIKASINING QONUNI ORGANIK MAHSULOTLAR TO‘G‘RISIDA

6. Jamiyat uchun xarajatlarning kamayishi, masalan. suvni tozalash va sog'ligni saqlash
uchun.

7.  Fermerlar o'rtasidagi hamkorlik, qadrlanadigan ishni qilishdan faxrlanish ma’naviy
jihatdan yuksalish hissini ortishi va....

Butun dunyoda organik dehqonchilikka alohida e’tibor qaratilib, katta moliyaviy
resurslar ajratilmoqda. O‘zbekistonda organik dehqonchilikni rivojlantirish uchun barcha
imkoniyatlar mavjud bo'lib, fagatgina biz bu imkoniyatlardan to‘g‘ri foydalana olishimiz va
xalgimizni turmush darajasini oshirishda rivojlangan mamlakatlar olib borayotgan
islohatlarni o‘rganib o‘zimizga moslagan holda qishloq xofjaligini sekin, ammo magqgsadli
ravishda organik qishloq xo'jaligi ishlab chiqarishiga o‘tkazmog‘imiz darkor.

Yuqoridagi ma’lumotlar asosida biz quyidagi xulosalarga keldik va bir necha tavsiyalar
bermoqchimiz:

- Hozirgi bozor va ishlab chiqarish holatini aniq tashxis qo‘yish tizimlarini ishga solish
orqali dunyo standartlariga mos mahsulotlar yetishtirish rejalarini tuzish.

- Keng jamoatchilikning organik mahsulotlar to‘grisida ma’lumotlari bo‘yicha ularning
kompleks, ya'ni iqtisodiy, ijtimoiy, ekologik savodxonligini oshirish darkor. Buning uchun
ayni vaqtda ijtimoiy tarmoqlarda mavzuga oid kontentlar joylash lozim.

- Fermer va dehqonlarning organik mahsulotlarni etishtirish bo‘yicha ilmiy salohiyatlarini
oshirish va olingan tajribalarini bir birlari bilan almashishlari uchun ilmiy seminarlar,
ko‘rgazmalar tashkil etish kerak.

- Turli ob’yektlarda ilmiy loyihalarni amalga oshirish uchun kerakli bo‘lgan shart-
sharoitlar yaratish. Buning uchun organik mahsulotlarni bizni sharoitimizda qanday
etishtirish, saqlash, sotishni amalga oshirish uchun ilmiy loyihalar asosida tanlovlar e’lon
qilinib, tegishli institutlar tomonidan moliyaviy qo‘llab-quvvatlash zarur.

Organik mahsulotlar etishtirishda rivojlangan xorijiy mamlakatlar tajribalarini o‘rganish
va ulardan o'z iqlim sharoitimizga moslarini amaliyotga tadbiq etish lozim.

